
Т Ӑ В А Н Ч Ӗ Л Х Е - А Т Т Е Ӑ С - П У Ҫ Ӗ , 
Т Ӑ В А Н Ч Ӗ Л Х Е - А Н Н Е С А С С И 
(лча ашше-амаше пухавен сценариие) 

Еҫ тӗллевӗ: ачасен ашшӗ-амӑшӗсене тӑван чӗлхене мӗншӗн юратмалли 
тата упрамалли ҫинчен ӑнлантарасси, чӑваш чӗлхин пуянлӑхне уҫса кӑтар-
тасси, чӑвашла калаҫма кӑмӑл-туйӑм ҫуратасси. 

Мероприятире кирлӗ хатӗрсем: чӑваш юрри-кӗвви, музыка тех
ники, ваттисен сӑмахӗсемпе паллӑ ҫынсен каларӑшӗсене ҫырнӑ плакатсем, 
ашшӗ-амӑшӗсем валли хатӗрленӗ анкетӑсем, курӑмлӑх материале т. ыт. те. 

Уяв йӗрки 
Залра илемлӗ чӑваш кӗвви янӑрать. Воспитатель ачасен ашшӗ-амӑшӗсене 

ҫавра сӗтел хушшине вырнаҫса ларма сӗнет. 
Ырӑ кун пултӑр, ашшӗ-амӑшӗсем! Вӑхӑт уйӑрса пирӗн пата килнӗшӗн 

тавтапуҫ пурне те. Эпир сире курма яланхи пекех питӗ хавас! Паянхи пухӑва 
хаваслӑ кӑмӑл-туйӑмпа, ҫӗнӗ ӗмӗтпе пуҫлар. 

Кашни юнашар ларакана хаклӑ сӑмах каласа савӑнтарар-ха. Тӗслӗхрен: 
«Светлана, эсир паян ытти чухнехи пекех питӗ кӑмӑллӑ...». 

Пуху тӑршшӗпех пирӗн чӗресенче ҫакӑн пек ырӑ туйӑм хуҫалантӑр. 
Паянхи пухӑвӑн теми: «Тӑван чӗлхе — amme ӑс-пуҫӗ, тӑван чӗлхе — анне 

сасси». 
Тавах, анне, ҫуратнӑшӑн, 
Сӳнми телей пилленӗшӗн, 
Ҫуратнӑшӑн, юратнӑшӑн, 
Чӗкеҫ чӗлхи пилленӗшӗн! 

Ҫыннӑн пӗр анне. Тӑван чӗлхе те пӗрре. Пирӗн тӑван чӗлхе - чӑваш чӗлхи. 
Чӑваш чӗлхи пуян, илемлӗ, ҫепӗҫ, паха тата асамлӑ. Вӑл чӑваш юрри пек 
янӑравлӑ та кӗвӗллӗ, унпа чуна ачашлама е йӑпатма, ҫӗклеме, хавхалантарма 
пулать. Ҫак чӗлхепе чӑвашсем пин ҫул каяллах калаҫнӑ, ӑна вӗсем пӗр-пӗрне 
ламран лама, сыпӑкран сыпӑка халалласа пынӑ, куҫ пек упрама тӑрӑшнӑ. 

Тӑван чӗлхере халӑхӑн йӑли-йӗрки, илемӗпе чун асамлӑхӗ, ӑсӗпе мулӗ 
сӑнарланаҫҫӗ. Ачаранах пире тӑван чӗлхе ҫут тӗнчене ӑнланма, хамӑр валли 
пысӑк пурнӑҫ тӗнчине уҫма пулӑшать. Чӗлхесӗр общество та аталанма пул-
тараймасть. Этем тени пӗр-пӗринпе хутшӑнмасӑр пурӑнаймасть. Хутшӑнма 
вара ҫынна чӗлхе кирлӗ. Чӗлхе пӗр-пӗринпе паллаштарать, туслаштарать, 
тепӗр чухне кӳрентерет те, ҫапӑҫтарать те. Ваттисем ахальтен каламан: 
«Иытӑпа йытӑ харкашса паллашать, ҫынпа ҫын - калаҫса». Чӗлхе пире ӗҫре 
те, уявра та, вӗренӳре те кирлӗ. Чӗлхе ҫынна вӗрентет, унӑн тавра курӑмне 
анлӑлатать, курманни-пӗлменни ҫинчен пӗлтерет, ҫыннӑн ӑс-тӑнне кӑна мар, 
туйӑмне те тарӑнлатать. 



Чӗлхе урлӑ ҫынпа ҫын кӑна мар, халӑхпа халӑх та пӗр-пӗринпе хутшӑнать. 
Чӑваш чӗлхи тӗрӗк чӗлхисемпе хурӑнташлӑ. Ку чӗлхесен йышӗ чылаях 
пысӑк - вӑтӑр виҫҫӗ. Ҫак ушкӑна турккӑсем, тутарсем, узбексем, казахсем, 
азербайджансем, уйгурсем тата ыттисем те кӗреҫҫӗ. Ҫак чӗлхесенче хӑш-
пӗр сӑмахсем пӗр евӗрлӗ илтӗнеҫҫӗ. Тӗслӗхрен, чӑвашла - анне, чечек, ытти 
тӗрӗк чӗлхисенче - ана, она, чэчэк. Турккӑсем, азербайджансем, туркмен-
сем кашни хӑй чӗлхипе калаҫсан та пӗр-пӗрне лайӑх ӑнланаҫҫӗ. Тутарсемпс 
пушкӑртсем те, казахсемпе кӑркӑссем те ҫавнашкал. 

Чӑваш чӗлхи витӗмлӗ те сӑнарлӑ. Акӑ, тӗслӗхрен, ҫӑлӑн куҫӗ те, хӗвелӗн 
ури те, уйӑхӑн хӑлхи те ҫук. Анчах халӑх ҫут ҫанталӑка чӗрӗ пек курса, 
сӑнарлӑ ӳкерсе кӑтартнӑ. 

Хӗвел, тух, хӗвел, тух! 
Хӗвне кулӑ чиксе тух. 
Вӑй выля пирснпсле, 
Ташӑ ташла пирснпеле. 
Ай-ар-ай-яр! Лй-я-ра! 
Хсвсл, тух, хсвел, тух! 
Хсвне кулӑ чиксе тух. 
Шевлӳсене парнеле, 
Сарӑ кум иирс пилле. 
Ай-ар-ай-яр! Ай-я-ра! 

Анне каҫсерен юрланӑ сӑпка юрриссн, асаннс юптара-юптара панӑ тӗлӗн-
мелле асамлӑ халап-юмахсен хакб ҫук. 

П. Хусанкай ҫырнӑ «Сӑпка юрри» юрра итлесе пӑхар {видеоролик кураҫҫе). 
Эсир вара чӑвашла мӗнле сӑпка юррисем пӗлетӗр? Ачасене сӑпка юррисем 
юрласа паратӑр-и? (Ашшӗ-амӑшӗсен хуравӗсем.) 

И.Я. Яковлев пирӗн чӑваш ҫӗр-шывне ҫӗр пин юрӑ, ҫӗр пин тӗрӗ, ҫӗр пин 
сӑмах ҫӗр-шывӗ тенӗ. Чӑнах та, юррисем кӑна мӗн тӗрли ҫук пулӗ чӑваш 
халӑхӗн: ташламалли марш, мухтанмалли гимн, чӗрене тивекен тӗрлӗрен 
юрӑсем. Эпӗ сире И. Сакмаров илемлетнӗ «Уттарар-и утсене» халӑх юррине 
итлеме сӗнетӗп. (Видеоролик кураҫҫӗ.) 

Чӑваш ташши тата мӗнле илемлӗ те ҫӑмӑл! Хӗрарӑмсем ҫемҫен, тикӗс, 
лӑпкӑн ташланӑ. Ташланӑ чухне урасене урайӗнчен уйӑрманпа пӗрех, алӑсене 
вара куҫ шайӗнчен ҫӳле ҫӗклсмсн. Арҫынсен ташшисем урӑхларах пулнӑ: 
вӗсем хӑвӑрт, хӗрӳ ташланӑ. (Видеоролик кураҫҫӗ.) 

Эсир ачасемпе чӑваш вӑййисем вылятӑр-и? Атьӑр пӗр вӑйӑ выляса пӑхар. 

Воспитатель ачасен ашшӗ-амӑшӗсене «Ят пӗлмелле» вӑйӑпа паллаштарать. 

Малтанах ертсе пыракана суйлар. Эпӗ шут сӑвви калатӑп. 
Пӗрре Вера качча кайнӑ, 
Шӑрттан касма ҫӗҫӗ панӑ, 

Ҫӗҫӗ вӗҫӗ хуҫӑк пулнӑ. 
Алтать, палтать, тенкӗ ҫапать, 
Кам телейлӗ, ҫав тухать. 
(Вӑйӑ выляҫҫӗ.) 

Эсир ачасемпе ҫакӑн пек интереслӗ вӑйӑсем килте те выляма пултаратӑр. 
Чӑваш вӑййисемпе ҫак кӗнекесенче паллашма пулать. (Воспитатель ачасен 
ашшӗ-амӑшӗсене «Ача-пӑча вӑййисем», «Пӗрле выляр-ха» кӗнекесемпе пал-
лаштарать.) Н.К. Крупская пирӗн чӗлхе пирки акӑ мӗн каланӑ: «Эпӗ чӑваш-
сем калаҫнине илтнӗ, вёсен чӗлхи тӗлӗнмелле ҫепӗҫ чӗлхе». Чӑн та, чӑваш 
чӗлхинчен ҫепӗҫреххине те, илемлӗреххине те, пуянраххине те, янӑравлӑрах-
хине те урӑх ниҫта та тупаймӑн. Эпир вара паянхи пухура сирӗнпе ҫакна 
курса ӗнентӗмӗр. 

Воспитатель ачасен ашшӗ-амӑшӗсене анкетӑри 
ыйтусем ҫине хуравлама сӗнет. 

Юлашкинчен манӑн ҫакна калас килет: «Чӑвашсем, хӑвӑрӑн чӗлхӗре ан 
манӑр, ӑна ан ҫухатӑр, ӑна ҫухатсан эпир хамӑр та ҫухалӑпӑр. Чӑваш ячӗ те 
ҫӗр ҫинче юлмӗ. Апла пулсан тӑван чӗлхене упраса хӑварассишӗн ҫине тӑрсах 
тӑрӑшар, унӑн малашнехи кун-ҫулӗ вӑрӑм пултӑр тесе те чуна парсах ӗҫлер. 

Сирӗн ҫемьере яланах юрату, килӗшӳ, ӑнлану, ырлӑх, сывлӑх хуҫалантӑр. 
Телейлӗ пулӑр! 

